
Վրաստանի օրենք
Հանրային իրավունքի իրավաբանական անձի մասին
(2023 թվականի հուլիսի 1-ի դրությամբ)

Գլուխ I
Ընդհանուր դրույթներ

Հոդված 1. Օրենքի կիրառման շրջանակը
Սույն օրենքը սահմանում է հանրային իրավունքի իրավաբանական անձի ստեղծման, գործունեության և կազմակերպման կարգը:

Հոդված 2. Հանրային իրավունքի իրավաբանական անձի սահմանումը
1. Հանրային իրավունքի իրավաբանական անձը համապատասխան օրենքով, Վրաստանի կառավարության որոշմամբ կամ սույն օրենքի հիման վրա պետական ​​կառավարման մարմնի վարչական ակտով ստեղծված, օրենսդիր և պետական ​​կառավարման մարմիններից առանձնացված կազմակերպություն է, որը պետական ​​վերահսկողությամբ ինքնուրույն իրականացնում է  քաղաքական, պետական, հասարակական, կրթական, մշակութային և այլ հանրային գործունեություն, ինչպես նաև ինքնավար հանրապետության բարձրագույն գործադիր մարմնի նորմատիվ ակտով ստեղծված, պետական ​​կառավարման մարմիններից առանձնացված կազմակերպություն է, որը պետական վերահսկողությամբ իրականացնում է սոցիալական, կրթական, մշակութային և այլ հանրային գործունեություն։  
2. Քաղաք Թբիլիսիի մունիցիպալիտետում հանրային իրավունքի իրավաբանական անձ կարող է ստեղծվել Թբիլիսիի մունիցիպալիտետի սակրեբուլոյի նորմատիվ ակտով` Վրաստանի «Տեղական ինքնակառավարման օրենսգրքով» սահմանված կարգով։
2005 թվականի մարտի 22-ի Վրաստանի օրենք №1131 – ՎՕՏ I , 12.04.2005 թ., №13, հոդվ. 81
2008 թվականի նոյեմբերի 21-ի Վրաստանի օրենք №542 – ՎՕՏ I, № 34, 04.12.2008թ., հոդվ.221
2010 թվականի դեկտեմբերի 10-ի Վրաստանի օրենք №3973 – ՎՕՏ I, №73, 23.12.2010թ., հոդվ. 443
2013 թվականի սեպտեմբերի 6-ի Վրաստանի օրենք №1016 – կայք, 23.09.2013թ.
2014 թվականի փետրվարի 5-իՎրաստանի օրենք №1974 – կայք, 19.02.2014թ.
2020 թվականի հուլիսի 15-ի Վրաստանի օրենք №6959 – կայք, 28.07.2020թ.

Հոդված 3. Իրավունակությունը
1. Նախանշված նպատակներն ու իրեն վերապահված գործառույթներն իրականացնելու համար հանրային իրավունքի իրավաբանական անձն ունի հատուկ իրավունակություն։  Նա իր անունից ձեռք է բերում իրավունքներ և պարտականություններ, կնքում է գործարքներ և կարող է դատարանում հանդես գալ որպես հայցվոր և պատասխանող։
2. Հանրային իրավունքի իրավաբանական անձն իրավասու է իրականացնել համապատասխան օրենքով, Վրաստանի կառավարության որոշմամբ և (կամ) իր կանոնադրությամբ (կանոնակարգով) նախատեսված գործունեություն, եթե այլ բան նախատեսված չէ համապատասխան օրենքով: Եթե ​​հանրային իրավունքի իրավաբանական անձը հիմնադրվել է պետական ​​կառավարման մարմնի վարչական ակտով, ապա նրա կանոնադրությունը (կանոնակարգը) պետք է համապատասխանի այն օրենքի պահանջներին, որի հիման վրա ընդունվել է վարչական ակտը:
21. հանրային իրավունքի իրավաբանական անձ  բարձրագույն ուսումնական հաստատությունն իրավասու է իրականացնել.
ա) ուսումնական և գիտահետազոտական ​​գործունեություն,
բ) հրատարակչական գործունեություն,
գ) կրթական և գիտահետազոտական ​​գործունեության ընթացքում ստեղծված արտադրանքի իրացում,
դ) գիտահետազոտական ​​և լաբորատոր գործունեության ընթացքում ստեղծված արտադրանքի (գյուտերի և օգտակար մոդելների) արտադրություն և վաճառք,
ե) իր կանոնադրությամբ (կանոնակարգով) նախատեսված դեպքում օժանդակ բնույթի ձեռնարկատիրական գործունեություն,
զ) համապատասխան օրենքով, Վրաստանի կառավարության որոշմամբ և (կամ) իր կանոնադրությամբ (կանոնակարգով) նախատեսված այլ գործունեություն, եթե այլ բան նախատեսված չէ համապատասխան օրենքով։
3. Պետական հսկողության և վերահսկողության իրավունքի փոխանցումը պետական ​​ենթագերատեսչական հաստատության/հանրային իրավունքի իրավաբանական անձի թույլատրվում է միայն օրենքով նախատեսված դեպքերում։
4. Գործարքները, որոնք չեն վերաբերում սույն հոդվածի 2-րդ մասով սահմանված  գործունեության շրջանակին,  անվավեր են: Նման դեպքում երրորդ անձը չի կարող նշել, որ ինքը տեղյակ չի եղել հանրային իրավունքի իրավաբանական անձի հատուկ լիազորության  շրջանակից։ Նրա նկատմամբ չեն կիրառվում նորմերը բարեխիղճ ձեռքբերման մասին։
5. Պետական ​​ենթագերատեսչային հաստատությունը/հանրային իրավունքի իրավաբանական անձը կարող է վերահսկողություն իրականացնել հանրային իրավունքի իրավաբանական անձի նկատմամբ և պետական ենթագերատեսչային հաստատության/հանրային իրավունքի իրավաբանական անձի հետ կարող է ստեղծվել հանրային իրավունքի իրավաբանական անձ․ 
ա) օրենքով սահմանված դեպքերում,
բ) Վրաստանի պաշտպանության նախարարության համակարգում և Վրաստանի կրթության և գիտության նախարարության համակարգում՝ Վրաստանի կառավարության որոշմամբ սահմանված դեպքերում։
2008 թվականի մարտի 14-ի Վրաստանի օրենք № 5915 – ՎՕՏ I, № 7, 26.03.2008թ., հոդվ․ 35
2010 թվականի հոկտեմբերի 12-ի Վրաստանի № 3660 – ՎՕՏ I, № 56, 20.10.2010 թ., հոդվ․362
2010 թվականի դեկտեմբերի 17-ի Վրաստանի օրենք № 4117 – ՎՕՏ I, №75, 27.12.2010թ., հոդվ. 473
2012 թվականի հունիսի 12-ի Վրաստանի օրենք № 6433 – կայք, 25.06.2012թ.
2013 թվականի հուլիսի 12-ի Վրաստանի օրենք № 826 – կայք, 05.08.2013թ.
2013 թվականի սեպտեմբերի 6-ի Վրաստանի օրենք № 1016 – կայք, 23.09.2013թ.
2014 թվականի մարտի 7-ի Վրաստանի օրենք № 2098 – կայք, 14.03.2014թ.
2018 թվականի հուլիսի 5-ի Վրաստանի օրենք № 3031 – կայք, 11.07.2018թ.
2018 թվականի դեկտեմբերի 22-ի Վրաստանի օրենք № 4069 – կայք, 28.12.2018թ.
2021 թվականի մարտի 16-ի Վրաստանի օրենք № 353  – կայք, 18.03.2021թ.
 
Հոդված 4. Կառուցվածքը
Հանրային իրավունքի իրավաբանական անձը կարող է հիմնադրված լինել անդամության վրա (հանրային իրավունքի կորպորացիա)  կամ կարող է ստեղծվել հանրային կամ պետական ​​նպատակների իրականացման համար որոշակի պետական (ինքնավար հանրապետության բարձրագույն գործադիր մարմնի կողմից ստեղծման դեպքում՝ համապատասխան ինքնավար հանրապետության) գույքի առանձնացման միջոցով (հաստատություն)։ Հաստատությունը չունի անդամներ։
[bookmark: _GoBack]2005 թվականի մարտի 22-ի Վրաստանի օրենք №1131 – ՎՕՏ I, №13, 12.04.2005 թ., հոդվ․81 

   
Գլուխ II
       Հիմնադրումը

Հոդված 5. Իրավունակության ձեռքբերումը  
1. Հանրային իրավունքի իրավաբանական անձը, որպես սույն օրենքով նախատեսված իրավունքների և պարտականությունների սուբյեկտ, առաջանում և իրավաբանական անձի կարգավիճակ ձեռք է բերում կանոնադրության (կանոնակարգի) հաստատումից և իրավաբանական անձի ներկայացուցչության համար իրավազոր անձի  նշանակումից (ընտրությունից)։
2. Հանրային իրավունքի իրավաբանական անձ կարող է ստեղծվել.
ա) օրենքով, 
բ) Վրաստանի կառավարության որոշմամբ, 
գ) պետական ​​կառավարման մարմնի վարչական ակտով օրենքով ուղղակիորեն նախատեսված դեպքում,
դ) ինքնավար հանրապետության բարձրագույն գործադիր մարմնի նորմատիվ ակտով՝ ինքնավար հանրապետության իրավասությանը վերաբերող հարցերը լուծելու նպատակով, 
ե) Թբիլիսիի մունիցիպալիտետի սակրեբուլոյի նորմատիվ ակտով՝ օրենքով նախատեսված դեպքերում  մունիցիպալիտետի մարմինների իշխանությունների իրավասությանը հատկացված հարցերի լուծման համար:
3. Հանրային իրավունքի իրավաբանական անձը կարող է համատեղ ստեղծվել պետական ​​կառավարման մի քանի մարմինների կողմից:
2005 թվականի մարտի 22-ի Վրաստանի №1131 – ՎՕՏ I, 12.04.2005 թ., №13, հոդվ․81
2008 թվականի նոյեմբերի 21-ի Վրաստանի օրենք № 542 – ՎՕՏ I, № 34, 04.12.2008թ., հոդվ․221
2013 թվականի սեպտեմբերի 6-ի Վրաստանի օրենք №1016 – կայք, 23.09.2013թ.
2014 թվականի փետրվարի 5-ի Վրաստանի օրենք №1974 – կայք, 19.02.2014թ.
2020 թվականի հուլիսի 15-ի Վրաստանի օրենք №6959 – կայք, 28.07.2020թ.

Հոդված 6. Կանոնադրության (կանոնակարգի) բովանդակությունը 
1. Հանրային իրավունքի իրավաբանական անձի կանոնադրությունը (կանոնակարգը) պետք է ներառի այս անձի.
ա) անվանումը՝ «հասարակական իրավունքի իրավաբանական անձ» մատնանշմամբ,
բ) նպատակները, գործառույթները և գործունեության առարկան,
գ) կառավարման մարմինների ստեղծման կարգը և իրավասությունը,
դ) ներկայացուցչության համար իրավազոր անձի նշանակման (ընտրության) կարգն ու իրավասությունը,
ե) պետական ​​վերահսկողության ձևն ու շրջանակը,
զ) ֆինանսական գործունեության հիմքերը, ներառյալ մուծումները, անդամավճարները և այլ գործողություններ պահանջելու իրավունքները, 
է) լուծարման կարգն ու պայմանները,
ը) կանոնադրության մեջ (կանոնակարգում) փոփոխություններ կատարելու կարգը։
2. Հանրային իրավունքի իրավաբանական անձի կանոնադրությունը (կանոնակարգը) հաստատվում է օրենքով սահմանված կարգով:

Հոդված 7. Գույքը
1. Սահմանված նպատակների և վերապահված գործառույթների իրականացման համար հանրային ​​իրավունքի իրավաբանական անձին պետության (ինքնավար հանրապետության բարձրագույն գործադիր մարմնի կողմից ստեղծման դեպքում՝ համապատասխան ինքնավար հանրապետության) կողմից փոխանցվում է գույք կամ հիմնադրման ակտով սահմանվում է  նրա սեփականության ձևավորման կարգը։ 
2. Հանրային իրավունքի իրավաբանական անձին պետական ​​գույքը փոխանցվում է «Պետական ​​գույքի մասին» Վրաստանի օրենքով սահմանված կարգով:
21. Հանրային իրավունքի իրավաբանական անձին ինքնավար հանրապետության գույքը փոխանցելու կարգը սահմանվում է համապատասխան ինքնավար հանրապետության օրենսդրությամբ:
3. Եթե հանրային իրավունքի իրավաբանական անձի գույքը ստեղծվում է մուծումների կամ անդամակցության վճարների հաշվին, ապա դրա չափն ու մուծման կարգը պետք է սահմանվեն հիմնադրման ակտում:
2003 թվականի մարտի 28-ի Վրաստանի օրենք № 2033 – ՎՕՏ I, № 8, 14.04. 2003, հոդվ․42
2005 թվականի մարտի 22-ի Վրաստանի օրենք №1131 – ՎՕՏ I, 12.04.2005 թ., №13, հոդվ․81
2012 թվականի հունիսի 5-ի Վրաստանի օրենք № 6381  – կայք, 15.06.2012թ.

Գլուխ III
Կազմակերպումը, գործունեությունը

Հոդված 8. Անդամների իրավունքները
1. Անդամության վրա հիմնված հանրային իրավունքի իրավաբանական անձի կառավարման բարձրագույն մարմինը նրա անդամների ընդհանուր ժողովն է: Նիստերի միջև ընկած ժամանակահատվածում նրա գործառույթները կարող են վերապահվել կանոնադրությամբ (կանոնակարգով) սահմանված այլ մարմնի:
2. Անդամության վրա հիմնված հանրային իրավունքի իրավաբանական անձի անդամների ժողովը մասնակիցների մեծամասնությամբ որոշում է կայացնում կանոնադրության (կանոնակարգի) վերաբերյալ, ընտրում կառավարման մարմիններ և որոշում սույն անձի գործունեությանն առնչվող այլ կարևոր հարցեր: Ժողովն իրավազոր է, եթե ներկա է անդամների ընդհանուր թվի կեսից ավելին:
3. Անդամության վրա հիմնված հանրային իրավունքի իրավաբանական անձի անդամները կարող են իրենք սահմանել սույն անձի կանոնադրության (կանոնակարգի) հիմնական դրույթները:

Հոդված 9. Գործունեությունը
1. Հանրային իրավունքի իրավաբանական անձ կարող է ստեղծվել միայն այնպիսի հանրային նպատակներ և գործառույթներ իրականացնելու համար, որոնց իրականացումն ուղղակիորեն չի մտնում պետական ​​կառավարման մարմինների իրավասության մեջ:
2. Եթե հանրային իրավունքի իրավաբանական անձը էապես անցել է ձեռնարկատիրական գործունեության, ապա պետական ​​կառավարման համապատասխան մարմինը պարտավոր է բարձրացնել նրա վերակազմակերպման կամ լուծարման հարցը:

Գլուխ IV
Կառավարումը, ներկայացուցչությունը, պետական ​​վերահսկողությունը

Հոդված 10. Կառավարումը և ներկայացուցչությունը
1. Հանրային իրավունքի իրավաբանական անձի կառավարման կարգը սահմանվում է համապատասխան օրենքով կամ Վրաստանի կառավարության որոշմամբ (ինքնավար հանրապետության բարձրագույն գործադիր մարմնի կողմից ստեղծման դեպքում՝ նրա համապատասխան նորմատիվ ակտով) և այս մարմնի կանոնադրությամբ (կանոնակարգով)։
2. Հանրային իրավունքի իրավաբանական անձը կառավարում է ղեկավարը, որը գործում է ինքնուրույն՝ համապատասխան օրենքի, Վրաստանի կառավարության որոշման (ինքնավար հանրապետության բարձրագույն գործադիր մարմնի կողմից ստեղծման դեպքում՝ դրա համապատասխան նորմատիվ ակտի), կանոնադրության (կանոնակարգի) և անդամների որոշումների (եթե հանրային իրավունքի իրավաբանական անձը հիմնադրված է անդամության վրա)  շրջանակներում։
3. Հանրային իրավունքի իրավաբանական անձի ղեկավարը գործերը ղեկավարում է միանձնյա: Նա նաև պատասխանատու է հանրային իրավունքի իրավաբանական անձի ներկայացուցչության համար և անձամբ պատասխանատու է նրա գործունեության պատշաճ  վարման համար:
4. Պետական ​​սեփականության հիման վրա ստեղծված հանրային իրավունքի իրավաբանական անձի ղեկավարին պաշտոնի է նշանակում և պաշտոնից ազատում  Վրաստանի վարչապետը, օրենքով կամ Վրաստանի կառավարության որոշմամբ սահմանված պետական ​​վերահսկողություն իրականացնող մարմինը, իսկ անդամության վրա հիմնված հանրային իրավունքի իրավաբանական անձի ղեկավարին՝ընդհանուր ժողովը:
41. Սույն օրենքի 5-րդ հոդվածի 2-րդ կետի «դ» ենթակետի համաձայն ստեղծված հանրային իրավունքի իրավաբանական անձի ղեկավարին պաշտոնի է նշանակում և պաշտոնից ազատում համապատասխան ինքնավար հանրապետության բարձրագույն գործադիր մարմինը:
5. Ղեկավարն անձնական պատասխանատվություն է կրում հանրային իրավունքի իրավաբանական անձի սեփականության մեջ եղած գույքի և դրամական միջոցների նպատակային ու ճիշտ ծախսման համար:
6. Օրենքով, վարչական ակտով կամ նորմատիվ իրավական ակտով կամ կանոնադրությամբ (կանոնակարգով) նախատեսված դեպքում և կարգով, հանրային իրավունքի իրավաբանական անձը կառավարելու համար կարող է ստեղծվել վերահսկող մարմին, որի կազմում կարող են լինել համապատասխան պետական ​​կառավարման մարմնի պաշտոնատար անձինք, ինչպես նաև, եթե հանրային իրավունքի իրավաբանական անձը հիմնված է անդամության վրա, անդամների ժողովի կողմից ընտրված անդամները և աշխատանքային կոլեկտիվի ներկայացուցիչները: 
2005 թվականի մարտի 22-ի Վրաստանի օրենք №1131– ՎՕՏ I, №13, 12.04.2005 թ., հոդվ․81 
2013 թվականի սեպտեմբերի 6-ի Վրաստանի օրենք №1016 – կայք, 23.09.2013թ.

Հոդված 101. Պետական ​​գույքի հիման վրա ստեղծված հանրային իրավունքի իրավաբանական անձի 
ղեկավարի նշանակումը պաշտոնի և պաշտոնից ազատումը 
1. Պետական գույքի հիման վրա ստեղծված հանրային իրավունքի իրավաբանական անձի (բացառությամբ մշակութային, կրթական, գիտական, հետազոտական, սպորտային կամ կրոնական գործունեություն իրականացնող հանրային իրավունքի իրավաբանական անձի) ղեկավարին անհատական վարչաիրավական ակտով  պաշտոնի է նշանակում  և պաշտոնից ազատում  Վրաստանի վարչապետը, օրենքով կամ Վրաստանի կառավարության որոշմամբ սահմանված պետական վերահսկողություն իրականացնող մարմինը կամ  համապատասխան ինքնավար հանրապետության  բարձրագույն գործադիր մարմինը։ 
[1. Պետական գույքի հիման վրա ստեղծված հանրային իրավունքի իրավաբանական անձի (բացառությամբ մշակութային, կրթական, գիտական, հետազոտական, սպորտային կամ կրոնական գործունեություն իրականացնող հանրային իրավունքի իրավաբանական անձի և «Մրցակցության մասին» Վրաստանի օրենքի հիման վրա ստեղծված հանրային իրավունքի իրավաբանական անձի) ղեկավարին անհատական վարչաիրավական ակտով  պաշտոնի է նշանակում  և պաշտոնից ազատում  Վրաստանի վարչապետը, օրենքով կամ Վրաստանի կառավարության որոշմամբ սահմանված պետական վերահսկողություն իրականացնող մարմինը կամ  համապատասխան ինքնավար հանրապետության  բարձրագույն գործադիր մարմինը։ (Ուժի մեջ մտնի 2025 թվականի հունվարի 1-ից)]
2. Հանրային իրավունքի իրավաբանական անձի ղեկավարի պաշտոնին նշանակվելիք թեկնածուների ընտրության համար հայտարարվում է պարզեցված հրապարակային մրցույթ հանրային իրավունքի իրավաբանական անձի՝ Հանրային ծառայության բյուրոյի կողմից կառավարվող կայքում: Տվյալ դեպքում համապատասխան հայտ ներկայացնելու համար սահմանվում է 10 աշխատանքային օր, իսկ որոշումը կայացնում է լիազորված անձը՝ միայն ընտրված թեկնածուների հետ հարցազրույցի հիման վրա։
3. Հանրային իրավունքի իրավաբանական անձի ղեկավարն ազատվում է պաշտոնից, եթե.
ա) դադարեցվել է Վրաստանի քաղաքացիությունը,
բ) նրա նկատմամբ օրինական ուժի մեջ է մտել դատարանի վերջնական մեղադրական դատավճիռը,
գ) դատարանը նրան ճանաչել է անհայտ կորած, հայտարարել է մահացած կամ ճանաչել աջակցություն ստացող,  եթե այլ բան սահմանված չէ դատարանի որոշմամբ,
դ) զբաղեցրել է իրեն անհամատեղելի պաշտոն կամ իրականացնում է անհամատեղելի գործունեություն,
ե) ազատվել է պաշտոնից,
զ) մահացել է,
է) 4 ամիս անընդմեջ չի կարող կատարել օրենքով, Վրաստանի կառավարության որոշմամբ կամ հանրային իրավունքի իրավաբանական անձի կանոնադրությամբ (կանոնակարգով) իրեն վերապահված լիազորությունը,
ը) պատշաճ կերպով չի կարող կատարել օրենքով, Վրաստանի կառավարության որոշմամբ կամ հանրային իրավունքի իրավաբանական անձի կանոնադրությամբ (կանոնադրություններով) իրեն վերապահված լիազորությունը։
4. Սույն հոդվածի 3-րդ կետով նախատեսված դեպքում հանրային իրավունքի իրավաբանական անձի ղեկավարին պաշտոնից ազատում է իրավազոր պաշտոնատար անձը՝ հիմնավորված անհատական ​​վարչաիրավական ակտով: Սույն ակտը կարող է բողոքարկվել դատարան՝ վարչական վարույթի կարգով։
2015 թվականի հոկտեմբերի 27-ի Վրաստանի օրենք №4380 – կայք, 11.11.2015թ.
2016 թվականի դեկտեմբերի 21-ի Վրաստանի օրենք №153 – կայք, 28.12.2016թ.
2020 թվականի սեպտեմբերի 16-ի Վրաստանի օրենք №7135 – կայք, 21.09.2020թ.
2021 թվականի մայիսի 28-ի Վրաստանի օրենք № 525 – կայք, 28․05․2021 թ.
[bookmark: part_31]2022 թվականի դեկտեմբերի 22-ի Վրաստանի օրենք № 2523 – կայք, 29.12.2022թ.  
 
Հոդված 102. Պետական գույքի հիման վրա  ստեղծված հանրային իրավունքի իրավաբանական 
անձի ղեկավարի տեղակալի նշանակումը պաշտոնի և պաշտոնից  ազատումը 
1. Պետական գույքի հիման վրա ստեղծված հանրային իրավունքի իրավաբանական անձի (բացառությամբ մշակութային, կրթական, գիտական, գիտահետազոտական, սպորտային կամ կրոնական գործունեություն իրականացնող հանրային իրավունքի իրավաբանական անձի) ղեկավարի տեղակալին   անհատական ​​վարչաիրավական ակտով պաշտոնի է նշանակում համապատասխան իրավազոր անձը։ 
2. Հանրային իրավունքի իրավաբանական անձի ղեկավարի տեղակալի պաշտոնին  թեկնածու ընտրելու համար հանրային իրավունքի իրավաբանական անձի՝ Հանրային ծառայության բյուրոյի կողմից կառավարվող կայքում հայտարարվում է պարզեցված հրապարակային մրցույթ։ Տվյալ դեպքում համապատասխան հայտ ներկայացնելու համար սահմանվում է 10 աշխատանքային օրվա ժամկետ, և որոշումը կայացնում է իրավազոր անձը միայն ընտրված թեկնածուների հետ հարցազրույցի հիման վրա։
3. Հանրային իրավունքի իրավաբանական անձի ղեկավարի տեղակալն ազատվում է պաշտոնից, եթե.
ա) դադարեցվել է Վրաստանի քաղաքացիությունը,
բ) նրա նկատմամբ օրինական ուժի մեջ է մտել դատարանի վերջնական մեղադրական դատավճիռը,
գ) դատարանը նրան ճանաչել է անհայտ կորած, հայտարարել  է մահացած կամ ճանաչել աջակցություն ստացող,  եթե այլ բան սահմանված չէ դատարանի որոշմամբ,
դ) զբաղեցրել է իրեն անհամատեղելի պաշտոն կամ իրականացնում է անհամատեղելի գործունեություն,
ե) ազատվել է պաշտոնից,
զ) մահացել է,
է) 4 ամիս անընդմեջ չի կարող կատարել օրենքով, Վրաստանի կառավարության որոշմամբ կամ հանրային իրավունքի իրավաբանական անձի կանոնադրությամբ (կանոնակարգով) իրեն վերապահված լիազորությունը,
ը) պատշաճ կերպով չի կարող կատարել օրենքով, Վրաստանի կառավարության որոշմամբ կամ հանրային իրավունքի իրավաբանական անձի կանոնադրությամբ (կանոնադրություններով) իրեն վերապահված լիազորությունը։
4. Սույն հոդվածի 3-րդ կետով նախատեսված դեպքում հանրային իրավունքի իրավաբանական անձի ղեկավարի տեղակալին պաշտոնից ազատում է իրավազոր պաշտոնատար անձը՝ հիմնավորված անհատական ​​վարչաիրավական ակտով: Սույն ակտը կարող է վիճարկվել դատական ​​կարգով՝ վարչական վարույթով։
2015 թվականի հոկտեմբերի 27-ի Վրաստանի օրենք № 4380 – կայք 11.11.2015թ.
2016 թվականի դեկտեմբերի 21-ի Վրաստանի օրենք №153 – կայք, 28.12.2016թ.


Հոդված 103. Պետական ​​գույքի հիման վրա ստեղծված հանրային իրավունքի իրավաբանական անձի 
տարածքային մարմնի ղեկավարի և նրա տեղակալի նշանակումը պաշտոնների  և պաշտոններից
ազատումը
1. Պետական գույքի հիման վրա ստեղծված հանրային իրավունքի իրավաբանական անձի  (բացառությամբ մշակութային, կրթական, գիտական, հետազոտական, սպորտային կամ կրոնական գործունեություն իրականացնող հանրային իրավունքի իրավաբանական անձի) տարածքային մարմնի ղեկավարին և նրա տեղակալին անհատական ​​վարչաիրավական ակտով պաշտոնների է նշանակում համապատասխան իրավազոր անձը։
2. Հանրային իրավունքի իրավաբանական անձի տարածքային մարմնի ղեկավարի և նրա տեղակալի պաշտոններին նշանակվելիք թեկնածուներ ընտրելու նպատակով հանրային իրավունքի իրավաբանական անձի՝ Հանրային ծառայության բյուրոյի կողմից կառավարվող կայքում հայտարարվում է պարզեցված հանրային մրցույթ։ Տվյալ դեպքում համապատասխան դիմում ներկայացնելու համար սահմանվում է 10 աշխատանքային օրվա ժամկետ, իսկ որոշումը կայացնում է իրավազոր անձը միայն ընտրված թեկնածուների հետ հարցազրույցի հիման վրա։
3. Հանրային իրավունքի իրավաբանական անձի տարածքային մարմնի ղեկավարը/նրա տեղակալն ազատվում է պաշտոնից, եթե.
ա) դադարեցվել է Վրաստանի քաղաքացիությունը,
բ) նրա նկատմամբ օրինական ուժի մեջ է մտել դատարանի վերջնական մեղադրական դատավճիռը,
գ) դատարանը նրան ճանաչել է անհայտ կորած, մահացած է հայտարարել  կամ ճանաչել աջակցություն ստացող,  եթե այլ բան սահմանված չէ դատարանի որոշմամբ,
դ) զբաղեցրել է իրեն անհամատեղելի պաշտոն կամ իրականացնում է անհամատեղելի գործունեություն,
ե) ազատվել է պաշտոնից,
զ) մահացել է,
է) 4 ամիս անընդմեջ չի կարող կատարել օրենքով, Վրաստանի կառավարության որոշմամբ կամ հանրային իրավունքի իրավաբանական անձի կանոնադրությամբ (կանոնակարգով) իրեն վերապահված լիազորությունը,
ը) պատշաճ կերպով չի կարող կատարել օրենքով, Վրաստանի կառավարության որոշմամբ կամ հանրային իրավունքի իրավաբանական անձի կանոնադրությամբ (կանոնադրություններով) իրեն վերապահված լիազորությունը։
4. Սույն հոդվածի 3-րդ կետով նախատեսված դեպքում հանրային իրավունքի իրավաբանական անձի տարածքային մարմնի ղեկավարին/նրա տեղակալին պաշտոնից ազատում է համապատասխան իրավազոր պաշտոնատար անձը հիմնավորված անհատական ​​վարչաիրավական ակտով: Սույն ակտը կարող է բողոքարկվել դատարան վարչական վարույթով։
2019 թվականի նոյեմբերի 29-ի Վրաստանի օրենք № 5401 – կայք, 10.12.2019թ.

Հոդված 11. Պետական ​​վերահսկողությունը
1. Հանրային իրավունքի իրավաբանական անձը ենթակա է պետական ​​վերահսկողության, ինչը ենթադրում է նրա գործունեության օրինականության, նպատակահարմարության, արդյունավետության և ֆինանսատնտեսական գործունեության նկատմամբ վերահսկողություն:
2. Հանրային իրավունքի իրավաբանական անձի նկատմամբ պետական ​​վերահսկողությունն իրականացնում է օրենքով կամ Վրաստանի կառավարության որոշմամբ սահմանված պետական ​​կառավարման մարմինը,  Վրաստանի խորհրդարանը, Վրաստանի կառավարությունը կամ  պետնախարարը (ինքնավար հանրապետության բարձրագույն գործադիր մարմնի կողմից ստեղծման դեպքում՝ նրա համապատասխան նորմատիվ ակտով սահմանված համապատասխան ինքնավար հանրապետության ղեկավար մարմինը), որն իրավունք ունի պահանջել հսկողության համար անհրաժեշտ նյութերի և տեղեկությունների ներկայացում։
3. Պետական ​​վերահսկողական մարմինն իրավունք ունի կասեցնել կամ չեղարկել հանրային իրավունքի իրավաբանական անձի ոչ օրինաչափ որոշումը:
2005 թվականի մարտի 22-ի Վրաստանի օրենք №1131 – ՎՕՏ I, №13, 12.04.2005թ., հոդվ.81
2008 թվականի նոյեմբերի 21-ի Վրաստանի օրենք № 542 – ՎՕՏ I, № 34, 04.12.2008 թ., հոդվ․221
2010 թվականի դեկտեմբերի 10-ի Վրաստանի օրենք №3973 – ՎՕՏ I, № 73, 23.12.2010թ., հոդվ․443
2013 թվականի սեպտեմբերի 6-ի Վրաստանի օրենք №1016 – կայք, 23.09.2013թ.

Հոդված 111. Թբիլիսիի սակրեբուլոյի կողմից ստեղծված հանրային իրավունքի իրավաբանական 
անձի նկատմամբ վերահսկողությունը
Քաղաք Թբիլիսիի մունիցիպալիտետի սակրեբուլոյի կողմից ստեղծված հանրային իրավունքի իրավաբանական անձի նկատմամբ վերահսկողությունն իրականացնում է քաղաք Թբիլիսիի մունիցիպալիտետի կառավարությունը, որն օգտվում է բոլոր այն իրավունքներից, որոնք սույն օրենքին համապատասխան ունի պետական ​​վերահսկողական մարմինը:
2008 թվականի նոյեմբերի 21-ի Վրաստանի օրենք № 542 – ՎՕՏ I, № 34, 04.12.2008թ., հոդվ․221
2014 թվականի փետրվարի 5-ի Վրաստանի օրենք № 1974 – կայք, 19.02.2014թ.
2020 թվականի հուլիսի 15-ի Վրաստանի օրենք № 6959 – կայք, 28.07.2020թ.

Հոդված 12. Գործունեություն, որը համաձայնություն է պահանջում
1. Պետական ​​(ինքնավար հանրապետության) գույքի հիման վրա ստեղծված հանրային իրավունքի իրավաբանական անձը պետական ​​վերահսկողություն իրականացնող մարմնի համաձայնությամբ կարող է իրականացնել հետևյալ գործողությունները.
ա) անշարժ գույքի գնում, օտարում և ծանրաբեռնում,
բ) վարկ վերցնել,
գ) երաշխավոր լինել, 
դ) բյուջեի (բացառությամբ ուսումնական հաստատության), հաստիքացուցակի և աշխատավարձային ֆոնդի (բացառությամբ բարձրագույն ուսումնական հաստատության) սահմանում,
դ1) աշխատողների նյութական խրախուսման համար հատկացվող միջոցների, ինչպես նաև հանրային իրավունքի իրավաբանական անձի (բացառությամբ ուսումնական և գիտահետազոտական ​​հաստատությունների) կողմից ձեռք բերվող վառելիքի և կապի ծախսերի սահմանաչափերի որոշում,
դ2) Վրաստանի կրթության և գիտության նախարարության կառավարման ոլորտում գործող հանրային իրավունքի իրավաբանական անձի` հանրակրթական հաստատության պետական ​​ֆինանսավորման շրջանակներում աշխատանքային պայմանագրով աշխատանքի ընդունվող անձանց գործառույթների և թվի որոշում,  
ե) հանրային իրավունքի իրավաբանական անձի գույքի վերաբերյալ այլ որոշումներ, եթե դրանք դուրս են սովորական գործունեության շրջանակից:
2. Սույն հոդվածի առաջին պարբերության «բ» և «գ» ենթակետերով նախատեսված գործողությունների իրականացման համար պարտադիր է Վրաստանի ֆինանսների նախարարության (ինքնավար հանրապետության բարձրագույն գործադիր մարմնի կողմից ստեղծման դեպքում՝ ինքնավար Հանրապետության ֆինանսների համապատասխան նախարարության) համաձայնությունը։
3. Պետական ​​վերահսկողություն իրականացնող մարմնի կողմից սույն հոդվածի առաջին կետով սահմանված գործողությունները կատարելուց հրաժարվելը պետք է հիմնավորված լինի: Մերժումը կարող է բողոքարկվել պետական ​​բարձրագույն մարմին և (կամ) դատարան։
4. Այն հանրային ​​իրավունքի իրավաբանական անձը, որի տարեկան եկամուտը, բացի բյուջեից ստացված ֆինանսավորումից, գերազանցում է 1 մլն լարին և հանդիսանում է պետական ​​բյուջե  ծախսող հաստատություն և (կամ) Վրաստանի կառավարության, Վրաստանի նախարարության և պետնախարարի վերահսկողությանը  ենթակա հանրային իրավունքի իրավաբանական անձ  (բացառությամբ մշակույթի, կրթության կամ գիտահետազոտական ​​հաստատության), պարտավոր է Վրաստանի կառավարության հետ համաձայնեցնել համապատասխան բյուջեի նախագիծը, հաստիքացուցակը և աշխատավարձի ֆոնդը։ 
2005 թվականի մարտի 22-ի Վրաստանի օրենք №1131– ՎՕՏ I, № 13, 12.04.2005թ., հոդվ.81
2009 թվականի հունիսի 26-ի Վրաստանի օրենք №1350 – ՎՕՏ I, № 16, 07.07.2009թ., հոդ.82.
2010 թվականի հուլիսի 21-ի Վրաստանի օրենք № 3536 – ՎՕՏ I, № 47, 05.08.2010թ., հոդվ․ 310
2011 թվականի դեկտեմբերի 27-ի Վրաստանի օրենք №5654 – կայք, 09.01.2012թ.
2012 թվականի դեկտեմբերի 20-ի Վրաստանի օրենք №119 – կայք, 30.12.2012թ.
2014 թվականի մարտի 7-ի Վրաստանի օրենք №2098 – կայք, 14.03.2014թ.
2014 թվականի դեկտեմբերի 12-ի Վրաստանի օրենք №2937 – կայք, 24.12.2014թ.
2015 թվականի հոկտեմբերի 27-ի Վրաստանի օրենք №4380 – կայք, 11.11.2015թ.
2016 թվականի դեկտեմբերի 21-ի Վրաստանի օրենք №153 – կայք, 28.12.2016թ.
2017 թվականի հուլիսի 26-ի Վրաստանի օրենք №1228– կայք, 28.07.2017թ.
2018 թվականի հուլիսի 5-ի Վրաստանի օրենք №3031 – կայք, 11.07.2018թ.
2021 թվականի մարտի 16-ի Վրաստանի օրենք № 353 - կայք, 18.03.2021թ.

Հոդված 13. Ֆինանսավորումը
1. Հանրային իրավունքի իրավաբանական անձի ֆինանսավորման աղբյուրը կարող են լինել.
ա) անդամավճարները և մուծումները,
բ) համապատասխան բյուջեից հատկացված նպատակային միջոցները,
գ) պետական ​​պատվերի կատարումից ստացած եկամուտները,
դ) պայմանագրի հիման վրա կատարված աշխատանքներից ստացված եկամուտը, 
ե) Վրաստանի օրենսդրությամբ թույլատրված այլ եկամուտներ:
11. Վրաստանի կառավարությունն իրավազոր է որոշումով սահմանել  Վրաստանի կառավարության որոշման հիման վրա ստեղծված հանրային իրավունքի իրավաբանական անձանց կողմից մատուցվող վարձատրվող ծառայությունների տեսակները և վճարների չափերը, բացառությամբ սույն օրենքով կամ Վրաստանի կառավարության որոշումով նախատեսված դեպքերի և այն դեպքերի, երբ տրամադրվող ծառայության  վճարն իր էությամբ չպետք է ամրագրված լինի,   և այն պետք է սահմանվի հանրային իրավունքի իրավաբանական անձի և շահագրգիռ անձի միջև կնքված պայմանագրով։.
2. Սույն հոդվածի առաջին կետով նախատեսված միջոցները և եկամուտներն ամբողջությամբ օգտագործվում են համապատասխան օրենքով, Վրաստանի կառավարության որոշմամբ (ինքնավար հանրապետության դեպքում՝ բարձրագույն գործադիր մարմնի կողմից հիմնադրվելու դեպքում՝ նրա համապատասխան  նորմատիվ ակտով) և կանոնադրությամբ (կանոնակարգով) սահմանված հանրային իրավունքի իրավաբանական անձի նպատակների և գործառույթների իրականացման, իսկ Վրաստանի օրենսդրությամբ նախատեսված դեպքում՝ պետական ​​վերահսկողություն իրականացնող մարմնի համակարգի զարգացման համար։ Արգելվում է հանրային իրավունքի իրավաբանական անձի դրամական միջոցներն օգտագործել այլ նպատակներով:
21. Պետական ​​վերահսկողություն իրականացնող մարմնի համակարգում ընդգրկված հանրային իրավունքի իրավաբանական անձինք իրավունք ունեն, պետական ​​վերահսկողություն իրականացնող մարմնի հետ համաձայնեցմամբ, սույն հոդվածի առաջին կետով նախատեսված միջոցները փոխանցել պետական ​​վերահսկողություն իրականացնող մարմնի համակարգում ընդգրկված այլ հանրային իրավունքի իրավաբանական անձի՝  նրա նպատակների և գործառույթների իրականացման համար։
22. Վրաստանի կառավարության համապատասխան որոշման հիման վրա հնարավոր է սույն օրենքի 12-րդ հոդվածի 4-րդ կետում նշված հանրային իրավունքի իրավաբանական անձի հաշվին տեղադրված ազատ մնացորդի մի մասն  ուղղել պետական ​​բյուջե, եթե այս հանրային իրավունքի իրավաբանական անձի տարեկան հարկվող շահույթը գերազանցում է 1 մլն լարին։
3. Եթե հանրային իրավունքի իրավաբանական անձի ֆինանսավորումն իրականացվում է պետական ​​բյուջեից, ապա այն պետք է նախատեսվի համապատասխան բյուջեում:
2005 թվականի մարտի 22-ի Վրաստանի օրենք №1131 – ՎՕՏ I, №13, 12.04.2005թ., հոդվ․81
2009 թվականի հունիսի 26-ի Վրաստանի №1350 – ՎՕՏ I, №16, 07.07.2009թ., հոդվ.82
2011 թվականի մարտի 9-ի Վրաստանի №4320 – կայք, 22.03.2011թ.
2012 թվականի դեկտեմբերի 20-ի Վրաստանի օրենք №119 – կայք, 30.12.2012թ.
2013 թվականի սեպտեմբերի 6-ի Վրաստանի օրենք №1016 – կայք, 23.09.2013թ.
2019 թվականի մայիսի 29-ի Վրաստանի օրենք № 4617 – կայք, 06.05.2019թ.

Հոդված 14. Հաշվապահական հաշվետվողականություն
1. Հանրային իրավունքի իրավաբանական անձը պարտավոր է Վրաստանի օրենսդրությամբ սահմանված կանոններին համապատասխան իրականացնել ֆինանսատնտեսական գործունեության հաշվառում և հաշվետվողականություն, կազմել հաշվեկշիռ և ներկայացնել համապատասխան պետական ​​վերահսկող մարմնի հաստատմանը:
2. Հանրային իրավունքի իրավաբանական անձի տարեկան հաշվեկշիռը ստուգում է պետական ​​վերահսկողություն իրականացնող մարմնի կողմից նշանակված անկախ աուդիտորը:


Գլուխ V
Գործունեության դադարեցումը, լուծարումը

Հոդված 15. Գործունեության դադարեցման հիմքերը
Հանրային իրավունքի իրավաբանական անձը դադարում է գոյություն ունենալ.
ա) սահմանված նպատակին հասնելու կամ նպատակին հասնելու անհնարինության դեպքում,
բ) հիմնադրման ակտով սահմանված ժամկետը լրանալու պատճառով,
գ) հիմնադրման ակտով կամ կանոնադրությամբ (կանոնադկարգով) նախատեսված այլ դեպքերում:


Հոդված 16. Գործունեության դադարեցման ակտը
Հանրային իրավունքի իրավաբանական անձի գործունեության դադարեցման ակտը չի կարող ունենալ հիմնադրման ակտից պակաս իրավաբանական ուժ: Եթե ​​այս պահանջը չի պահպանված, ապա հանրային իրավունքի իրավաբանական անձը շարունակում է գոյություն ունենալ:

Հոդված 17. Լուծարումը
1. Հանրային իրավունքի իրավաբանական անձի լուծարումն իրականացնում են պետական ​​վերահսկողություն իրականացնող մարմնի կողմից նշանակված լուծարային կառավարիչները: Լուծարային կառավարիչը կարող է լինել հանրային իրավունքի իրավաբանական անձի ղեկավարը:
2. Լուծարային կառավարիչները իրենց գործունեությունն իրականացնում են Վրաստանի օրենսդրությանը համապատասխան: Լուծարային կառավարիչների գործունեությունը սահմանափակված է լուծարման նպատակով:

Հոդված 18. Լուծարման հետևանքով մնացած գույքի բաշխումը
1. Պետական գույքի հիման վրա ստեղծված հանրային իրավունքի իրավաբանական անձի լուծարման հետևանքով մնացած գույքը փոխանցվում է պետության սեփականությանը:
11. Ինքնավար հանրապետության գույքի հիման վրա ստեղծված հանրային իրավունքի իրավաբանական անձի լուծարման հետևանքով մնացած գույքը փոխանցվում է համապատասխան ինքնավար հանրապետության սեփականությանը։
2. Անդամության վրա հիմնված հանրային իրավունքի իրավաբանական անձի լուծարման հետևանքով մնացած գույքի տնօրինումն իրականացվում է հիմնադիր փաստաթղթերով սահմանված կարգով:
2005 թվականի մարտի 22-ի Վրաստանի օրենք №1131 – ՎՕՏ I, №13, 12.04.2005թ., հոդվ.81


Գլուխ VI
Անցումային և եզրափակիչ դրույթներ

Հոդված 19. Օրենքի գործողությունը ժամանակի մեջ
1. Սույն օրենքի գործողությունը տարածվում է իր կարգավորման ոլորտում ընդգրկված հանրային իրավունքի բոլոր իրավաբանական անձանց վրա՝ անկախ դրանց ստեղծման ժամանակից։
2. Սույն օրենքի և հանրային իրավունքի իրավաբանական անձի գործունեությունը կարգավորող հատուկ օրենքի նորմերի միջև հակասության դեպքում կիրառվում են հատուկ օրենքի նորմերը:
21. Թբիլիսիի մունիցիպալիտետի սակրեբուլոյի կողմից հիմնադրված հանրային իրավունքի իրավաբանական անձի նկատմամբ կիրառվում են սույն օրենքով նախատեսված նորմերը, եթե Վրաստանի «Տեղական ինքնակառավարման օրենսգրքով» կամ հատուկ օրենքով այլ բան սահմանված չէ:
3. Մինչև սույն օրենքի ուժի մեջ մտնելը պետական գույքի հիման վրա ստեղծված հանրային իրավունքի իրավաբանական անձի գույքի օտարումը կամ այլ կերպ ծանրաբեռնումը կարող է իրականացվել Պետական ​​գույքի օտարման կամ այլ կերպ ծանրաբեռնման մասին Վրաստանի օրենսդրությամբ սահմանված կարգով:
2008 թվականի նոյեմբերի 21-ի Վրաստանի օրենք №542 – ՎՕՏ I, №34, 04.12.2008թ., հոդվ․221.
2014 թվականի փետրվարի 5-ի Վրաստանի օրենք №1974 – կայք, 19.02.2014թ.
2020 թվականի հուլիսի 15-ի Վրաստանի օրենք №6959 – կայք, 28.07.2020թ.

Հոդված 191. Մունիցիպալիտետի կողմից հանրային իրավունքի իրավաբանական անձ հիմնադրելու 
ժամանակավոր կարգը
1. Մունիցիպալիտետի կողմից իր լիազորություններն արդյունավետ իրականացնելու նպատակով մունիցիպալիտետի վարչական սահմանների մեջ ընգրկված  բնակավայրում/բնակավայրի մասում/բնակավայրերի ընդհանրության մեջ այս մունիցիպալիտետի  սակրեբուլոյի նորմատիվ ակտով կարող է հիմնադրել հանրային իրավունքի իրավաբանական անձ, որի լիազորությունները սահմանվում են Վրաստանի «Տեղական ինքնակառավարման օրենսգիրք» օրգանական օրենքի 1561 հոդվածով։
2. Սույն հոդվածի առաջին կետով սահմանված մունիցիպալիտետի սակրեբուլոյի կողմից հիմնադրված հանրային իրավունքի իրավաբանական անձի հսկողությունն իրականացնում է մունիցիպալիտետի քաղաքապետը, որն օգտվում է այն բոլոր իրավունքներից, որոնք համաձայն սույն օրենքի ունի պետական ​​վերահսկողություն իրականացնող մարմինը։  
3. Մունիցիպալիտետի սակրեբուլոյի կողմից հիմնադրված հանրային իրավունքի իրավաբանական անձի նկատմամբ կիրառվում են սույն օրենքի նորմերը,  եթե Վրաստանի «Տեղական ինքնակառավարման օրենսգրքով» կամ հատուկ օրենքով այլ բան նախատեսված չէ:
4. Սույն հոդվածը գործում է մինչև 2030 թվականի հունվարի 1-ը։
2020 թվականի մայիսի 29-ի Վրաստանի օրենք № 5995 – կայք, 10.06.2020թ.

Հոդված 20. Օրենքի ուժի մեջ մտնելը
Սույն օրենքն ուժի մեջ է մտնում հրապարակմանը հաջորդող 15-րդ օրը։

Վրաստանի նախագահ Էդուարդ Շևարդնաձե
Թբիլիսի,
1999 թվականի 28 մայիսի, 
№ 2052-IIՆ
